
Vote agienba aser vote auyaba
ajanga Modi PM aküm

Canadian poet Anne Carson-i
2026 Nobel Prize in Literature angu

Naga nungeri Article 371A kumdanga amshitsüla: Forest ketdangsürAo Wikipedia atema temulungeri shilem agitsü ayongzüker
Kohima, Mongputeni/Oct. 08
(TYO): Brehostibarnü
Conservator of Forests (STC)
K Hukato Chishi-i Naga nunger
dang Article 371A ya kumdanga
aser timi mamshira yangji state
nem temeden balaka agüja aliba
nung timtem ajurutsü ta ashi aser
Naga nungeri iba ya tim masüba
nung amshir ta ashi.

Kohima Forest Division
ajanga "Connecting Habitats,
Thriving wildlife" omen nung
ajemdaker Kohima nung
ayongzükba Wildlife Week
sentong nung jembidang
Conservator of Forests
(Southern Territorial Circle)
Chishi-i Article 371A ya Nagaland
indang tongtiret lir ta ashi aser
Naga nunger dang yangji agüja
aliba tashi aser temeden ya ken o
ajak nung defence ama mesüi
kanga kumdanga amshitsü
ayongzüka liasü.

"Asenoki ken o ajak nung
Article 371A ya asen defence
ama amshir, saka asenoki iba ya
kanga kumdanga amshitsüla," ta
pai ashi.

State indang otsüla-oboula
nunger indang shisatsü ajanga
special provision ya Constitution
nung shilem ka ama kumdaktsü
ta Chishi-i ashi aser iba ya
kodanga indoktsü makok ta
mebilemtsü ayongzüka liasü.

Iba ya tim yimya nung
mamshira Centre-i agientsü
lenmanga lir, ta pai ashi.

Arem shiruru wazüka ayuba
ozüng nung aibelen ta tai
tonglokja Vezhoto Hesuh apuba
mechi Forest Department aser
Centre Chakhesang Youth
Organisation (CCYO) tsüngta
mangatettep adoker lia pai iba o
ya ashi. Iba lanur telok yagi
department inyakyim anema
Article 371A nung sobaliba aser

yimya temeden agüja aliba amshi
tenzük.

Hesuh chioktsü a tema
ketdangsür temi sen lakh ka
meshiba indanga kanga junga
bushisüngdangtsü CCYO-i
takhangba agüja lir aser Forest,
Environment and Climate
Change Department den
amalitep makatsü sangdongogo.

Arem shiruru wazüka ayutsü
atema Chishi-i nüburtem nem
Wildlife Protection Act, 1972
indang awareness tali agütsütsü
ayongzük aser nisung aikati iba
ozüng aser arem shiruru wazüka
ayutsü tongtipang ta memeteti lir
ta ashi.

Pai Forest Department aser
par frontline staff tem dang iba
Act nung shia alibatem
angatettsü aser nüburtem nem
print aser social media ajanga
awareness tali agütsütsü
ayongzüka liasü.

Dimapur, October 08 (TYO) :
Tir Yimyim osang kaket adoker
küm 23 ajungba den külemi ano
Ao oshi renlokdaktsütsüba
sentong ka Ao kaketshir aser
lanurtem den yaritepa Ao
Wikipdia yanglutsü tenzükba
osang ka metetdaktsüogo.

Iba sentong ya takok ngua
otetra, iba yagi Aor tila tanurtem
aser lanurtemi Ao oshi den
tembar küma anogo shia
angazüktsü aser jembitsü imlar.

Ao Wikipedia ya internet
amshir kati 2007 küm yanglu
tenzük saka anenadoker
teyanglur mali aliba mapang ka,
University of Cambridge nung
MPhil (Research) agir
Süngratsütsür ka tenüng agi
Tsüngrojungla Walling-i Ao oshi
ya Wikipedia nung alitsü
nüngdak ta angateta Tir Yimyim
teyari agia tenzükogo. Iba mapa
nung la den külem yariteper
lanurtemji Imcharenla Longchar,
Noktichung B Ozüküm,
Repatemsü Jamir aser Watisen
Aier nungertem lir.

Iba Ao Wikipedia yangluba
nükjidong ya tanü digital putu
nung Ao oshi mesamadaktsüi
wazüka ayutsü aser nisung ajak
asoshi temetetnüba ajak internet
nung melamelaa ngutettsüsa
sabang ka yanglua toktsütsü
asoshi lir ta tanü Tir Yimyim
sangdong ka nung
metetdaktsüogo.

Iba sentong takok angutsü
asoshi Ao oshi nung züluteter

ajaki pei metetba otsü aser onük
balala nung ocet zülua iba
Wikipedia yanglurtem den
lemsatepdaktsüner ta kasa
sangdong ajanga mepishia
metetdaktsüogo.

Iba Ao Wikipedia sentong ya
senotsü tajangzük atema inyakba
mapa ka masü saka pei tetsü
oshi mesamadaktsüi kümzüka
ayutsü atema pei rongsen, nübo
aser shisatsü tenla agüja inyakba
temulungertem maka ka lir ta
parnokisa metetdaktsü

"Tanübo digital media ajanga
lanurtem dang masü saka aturar
kibongtem aika nung Ao oshi
mejembir, anungji ibaji
reprangteta Ao oshi kümzüktsüba
sentong yaktsa atonga
meinyakra, Ao oshi jembir maliba-
maliba küma oa samatsü ana
nung lir. Tanübo koba oshi
internet nung mangur, iba oshiji
lanurtemi mejembir," ta iba Ao
Wikipedia yanglurtemi
metetdaktsü.

Tang asoshibo Ao Wikipedia
ya Wikipedia's test site :https//
incubator,Wikimedia.org/wiki/
wp/njo nung lir aser tebendentsü
tashi bendena inyaker külenang
shitakba website nung angutsü.
Anungji, iba maparen nung
yaritepnertemi imlibilema Email -
aowikipedia@gmail.com ajanga
tongteprateptsü mepishia
metetdaktsüogo. ( Iba Ao
Wikipedia indang iba osang kaket
tapak 4 Olemsabang nung
tabensaba nung angutsü.)

Kohima, Mongputeni/Oct. 08
(TYO): Centre Chakhesang
Youth Organisation (CCYO)
longkak aitba noklem tanabuba
nung shilem ka ama October 12
nungi Phek district nung aliba
Forest Department indang
office asem kima mapang telatet
makai longkak ait tenzüktsü.

Iba longkak ai tba ya
Divisional  Forest Off i cer
(DFO), Phek; Forest Range
Office, Phek aser Forest Range
Office, Pfutsero nung anepdang
10:00 ako nungi tenzüktsü, ta
CCYO-i  Brehostibarnü
sangdong ka ajanga ashi.

Chakhesang nüburtem
sobaliba aser yimya temeden
akhumtsüboba den ochi
obendang angutsü nükj idong
nung l ongkak ya ai ttsü, ta
CCYO-i ashi.

Parnoki  akhangba ama
meinyaktsü tashi par litsü nung
Wildlife (Protection) Act, 1972
indang operati on aser
enforcement anema nokdakba
densema tang Forest
Department anema 'non-

cooperation movement' tenzüka
aliba manentsü, ta ashi.

Wildlife Week tembangba
sülen October 9 nungi tenzüka
Centre Chakhesang jurisdiction
kübok shikariba nokdangba
alitsü ta parnoki sangdong.

Parent body Chakhesang
Public Organisation (CPO) aser
Chakhesang Youth Front (CYF)
ajanga shisa agütsüba aser
lenmang sayuba nung ajemdaker
iba telemtetba ya agi ta ashi.

CCYO-i Phek aser Pfutsero
jila nung aliba lanurtem dang iba
longkak aitba nung shilem
agitsü aser nungittsü ayongzüka
aser ibai Nagaland nung aliba
nübur temeden, sobaliba aser
yimya temeden dak sendakba lir
ta ashi.

Vezhoto Hesuh apuba, Great
Barbet (ongo ozü) meshia
ayuba aser Hesuh chioktsü
atema sen lakh ka akhangba dak
sendakba nung CCYO-i
September 28 nü Pfutsero nung
rally ka ayongzüka ADC ajanga
Chief Minister Neiphiu Rio
dangi memorandum ka

agütsüba sülen longkak aitba ya
tenzük.

Iba sülen Forest
Department-i Great Barbet ya
Porba yimtsüng nem September
30 nü meyipa agüja takhangba
ka inyaktsü, saka tanüngba
takhangba ano meinyak lir, ta
CCYO-i ashi.

Parnoki Centre Chakhesang
area nung Wildlife (Protection)
Act, 1972 ya magizüker aser
mamshir ta sangdonga
shikariba nokdanga aliba ozüng
agiena liasü.

Parnoki par  li tsü kübok
yimtsüng temi sorkar
ketdangsürtem densema
bendanger aitba nokdang aser
noksa aser video agiba nunga
tenokdangba agüja liasü.

CCYO-i longkak aitba nung
shilem agirtem dang longkak
aitba mapang yimya tajung
amshitsü, yimjung nung shilem
agitsü ayongzük aser parnoki
akhangba ama meinyaktsü tashi
yimjung aser democratic yimya
nung ken o maneni bushitsü ta
ashi.

CCYO-i Phek district nung Forest offices kima longkak aittsü

Dimapur, Mongputeni/Oct. 08
(TYO): Naga Students'
Federation (NSF) ajanga
departments 16 nung backdoor
appointments 109 agientsü
akhangba nung state sorkari
temulung magütsüba atema
jashiba lemsatepogo.

Brehostibarnü Nagaland
sorkar dangi shiti ka züluba nung,
2025 küm April 10 nü
representation agütsüba aser
March 20, 2026 nü tatembang
tekumdangtsü agütsüba zütoka
toktsü, ta NSF-i ashi.

Ochi inyaktsü amanga aser iba
ama mapa inyaker anentsütsü
asoshi inyakyimtsü nüngdaker ta
angateta state sorkar nem
mapang peria agütsü, saka
sorkar dak tejangraba mali ama
ajiteter, koba agi kaketshir aser
mapa bushirtem dak maneni
kongshir, ta parnoki ashi.

Federation ajanga tatembang
tekumdangtsü agütsüba onük
jembitsü asoshi Deputy Chief
Minister (Home & Border
Affairs), Cabinet Ministers pezü,
Advisors ana, Chief Secretary
aser Home Commissioner
(P&AR in charge) nungertem lia

Cabinet Sub-Committee on
Temporary PIMS senden ka
October 12 nü jatepba angazüker,
ta ashi.

Iba dak sendakba nung,
tetemsü nübu shimba aser
ochishia inyakba tangatetba shidak
amshitsü atema onoki khanga
aliba ama backdoor yimya nung
shimer ajunga mapa nungi
anentsütsüla, ta NSF-i nenshia
ashi. Parnokisa tim masüba yimya
amshia shima alir ajunga dang
Naga nunger lanur meyirijang aika
sorkar mapa nung maongka
shidak ataa iba ken o talangba
mekumdaktsüi tangatetba tajung
nung pei sasa mapa nungi anentsü
ayongzüka liasü.

Maongka shidak aser indang-
indanga tokteptsü ataa aliba Naga
nunger tetemjen lanur meyirijang
aika tejangraba nung
tetsükdaktsü magütsüi state
sorkari tangsa telemtetba tajung
ka agitsü imlar, ta NSF-i ashi.

Iba senden nung onoki
akhangba nung temulung süa
telemtetba ka magira, onoki
democratic yimya amshia longkak
ait tenzüktsü, ta kaketshir tentet
ajanga metetdaktsü.

Tanü Dimapur kübok polling stations ajunga nung Special Camps agitsü
Dimapur, Mongputeni/Oct. 08
(TYO): Election Commission of
India a janga tuyuba ama
October 9, 2026 nü Dimapur
district kübok Assembly
Constituencies asem nung aliba
polling stations ajunga nung
Booth Level Officers (BLOs)
temi Special Camps ka
ayongzüktsü, ta Deputy

Backdoor appointments 109 ya mapa
nungi manentsüra longkak aittsü: NSF

Commissioner & District
Election Officer, Dimapur ajanga
sangdong ka nung metetdaktsü.

Temsüa aliba electors tenüng
züluokba nung yaritsü aser
notices agüja aliba electors
indang documents aser
nüngdakba tem shidak bentettsü
asoshi iba camps ya ayongzüker.

Nübur ajungai pei polling

stations nung facilities agütsüba
agia iba Special Camps nung
shilem agitsü ayongzüker, ta
sangdong ajanga ashi.

Temsüa aliba nüburtem
electoral nung tenüng züluokba
nung yaritsü aser polling-station
level nung electoral services
tajungba agütsütsü nükjidong
nung iba mera ya agir, ta ashi.

mailto:tiryimyim@gmail.com
http://www.tiryimyim.in
mailto:aowikipedia@gmail.com


TIR YIMYIM, DIMAPUR ROGONÜ (FRIDAY)     MONGPUTENI  (OCTOBER)  09,  2026 STATE / NE22
SIR 2026 atema special camp October 9 nü agitsü

Angh Nand Kishore Yadav-i Tuensang aser Longleng semdang

Tuli, Mokokchung,
Mongputeni/October 8
(TYO): Nagaland Rural Bank
(NRB) aser Community
Educational Centre Society
(CECS) na aluyimertem aser
aser lokti tentet balala nem
formal credit aser financial
service balala agütsütsü asoshi
teyari agütsütsü atema October
8 nü  Tuliyong Ward Community
Hall, Tuli, Mokokchung nung
Memorandum of Understanding
ka nung sign süogo.

Aluyimertem aser CECS
den sendaka aliba nüburtem
nem Self-Help Groups (SHGs)
ajanga loan tem, Kisan Credit
Cards (KCCs) asre tanga
banking scheme tapettem
densema credit facility balala
agütsütsü asoshi iba
tenangzüktepba yangluogo. Iba
telongjem ajanga aluyimertem
libaliro tajungba kümdaktsütsü,
taliba adokdaktsütsü aser
tajangzük ka-a senotsü entoktsü
atema teyari agütsütsü imlar.

Sentong ya Programme
Officer, CECS Toshi Aier
lenisüba nung agi. Lokti pela
agizükba o jembiba mapang

Director, CECS Subonenba
Longkumer-i, aluyimertem dang
meranga inyaktsü aser parnoki
apua amshiba sen ya khuret
angateta aser tajangzük ka-a
amshitsü ayongzüka liasü. Paisa,
loan tem ya tajangzü tali akatsü
aser kibong libaliro jenjang
ajungkettsü atema ochishia aser
khuret angateta amshitsü koda
tongtibang iba indang lemsatep.

Kasa mapang nung General
Manager (Operations),
Nagaland Rural Bank, Rahul
Singh-i aluyimertem aser lokti
balala nem agütsüba bank
indang scheme aser credit
facility balala indang
metetdaktsü. Pai, KCC loans,
eligibility criteria, loan tapu balala
aser loan agitsü atema
inyakyimtem metetdaktsü. Paisa,
yimtsüng nung alirtem nongita
yaritsü aser banking service
balala agidaktsütsü atema NRB
bendanga agütsür lir ta ashi.

Session nung temsüa alirtem
aser banking inyakyim agidang
melara nisung ka nem lakh 1
nungi 2 tashi aser SHG tem nem
lakh 5 tashi loan agütsütsü asoshi
maongka aliba indang ayimjema

jembi. NRB ketdangsürtemisa
bank account lapoktsü atema
teyari agüja liasü.

Sentong nungsa WELP
beneficiary Tongpangnungla-i,
la tajangshiba lemsatep. Maneni
sentong nung sensaksem
mapang ka agi aser iba mapang
aluyimertemi loan agitsü atema
shirnok temsüa ali, inyakyim
aser sen koda aputsü iba indang
asüngdanga liasü.

Iba sentong dak alia
Nagaland State Rural
Livelihoods Mission (NSRLM)
nungi ketdangsürtemi Self-Help
Groups (SHGs) lapokba aser
inyakyim indang tangazükba
agütsü, aser iba ajanga sentong
nung shilem agirtem nem lokti
tentet aser collective livelihood
aser senotsü teyari agütsü atema
inyakyimtem angateta aküm.

CECS ya tang Mokokchung
district kübok aluyimer 700 tema
den inyakdar. Nagaland Rural
Bank den tenangzüktepba
yangluba ajanga parnok inyakyim
tashi taitba kümdaktsütsü aser
aluyimertem, lokti tentet balala
aser formal financial service tem
tajungba sendakteptsütsü.

Dimapur, Mongputeni/
October 8 (TYO): Nagaland
Angh Nand Kishore Yadav-i
October 8 nü Tuensang District
semdanga District nung
Department ketdangsürtem
aser lokti tentet balala den
sensaksem sentong agiogo.

District semdangba mapang
Angh-i, pa kanga pelashishia
agizükba atema Tuensang nung
aliba nüburtem dang kanga
pelaba lemsatep, aser ashiba agi
iba district tsüngtong arua
semdanga nüburtem den sensak
asemba ajanga parnok
tejangraba, taginüba aser timla
angatettsü ya pa asoshi
maongka ka lir.

Anghisa, Nagaland puti otsü
nung Tuensang ya kanga dang
tongtibang lir ta ashi. 1963 küm
state mamenok tsüngda iba
district ya Nagaland Hills
Tuensang Area nung shilem ka
liasü aser yimden yimsüsüba
aser ketdangsüba renloka aoba
nung tongtibang shilem agi.
Anütoklen aliba Naga
nungertem atema administrative
centre tem rongnung
mezüngpur ka ama Tuensang
ya lokti adenshitsü aser sobaliba
dak sendakba nung inyakyim
balala atema adenshiba
teyongtsü ka liasü. Iba district
nung aliba nüburtem senmang
aser sobaliba ya Nagaland
sobaliba maitsü nung tongtibang

shilem ka lir. Alinük aser
infrastructur dak sendakba nung
tetsükdaktsü aika liaka
Tuensang nung aliba nüburtemi
parnok tasü aitba, aremzüka
maneni inyakba, meranga
inyakba aser lokti tanüla tajung
sayuogo, ta pai ashi.

Iba district semdangba ya pa
atema kanga tongtibang ta shia
pai, Constitutional Institution
tem tekübokba jenjang nung
aliba nüburtem den maneni
sendaktepba aliba ajanga
yimsüsüba ya tali tajungba
kümdaktsür, ta ashi. Paisa,
Tuensang nung aluyimtsü,
Horticulture, Handloom,
Handicrafts, Tourism, Education
aser Entrepreneurship atema
lenmang sadema lapoka lir aser
tesendaktep, infrastructure,
technology renlokba den
lanurtem nem maongka
agütsüra iba district yagi
Nagaland rongsenketzüng
renloka aoba nung tongtibang
shilem agitsü ta ashi.

Lanurtem ya terenlok asoshi
teyongtsü asütsüla kechiyong
parnok dak sempet, tashi aser
purapitettsü atema shisatsü lir ta
shia pai, parnok nükjidong
tongtettsü atema maongka, skill,
technology nüngdaker ta ashi.
Iba dak sendakba nung pai
lanurtem dang pei-i kechi
inyakteter iba dak tamang
akatsü, skill tasen angazüktsü

aser lokti terenlok nung partner
kaka akümtsü ajungshi.
Anghisa, terenlok aser sobaliba,
oshi, libaliro, ken aser lokti tentet
balala wazüka ayuba ajak ya
teka amteper aotsüla ta ashi.

October 8 nüsa Angh Dr.
Nand Kishore Yadav-i Longleng
District semdanga DPDB hall
Longleng nung District
ketdangsürtem aser lokti tentet
balala den senden ka menogo.

Sentong nung o jembiba
mapang Angh-i, pa Longleng-i
tsüngtong tonga arutetba atema
pelaba lemsatep. Tesem balala
semdangba ajanga district nung
koba lenla nung terenlok
nüngdaker aji tali tajungba
angateter, lokti nung telok balala
den sensaksemteter aser
nüburtem tejangraba aser ken
o balala angateter, ta ashi.

Paisa, Angh ka ama district
balala den sendaka alitsüji kanga
tongtibang ta bilemer ta ashiba
den Nagaland kübok tesem
balala ya alinük aser sobaliba
balala aser state terenlok ya
tesem ajak kasa renloka aoba
dak keta lir, ta ashi. Anungji pai
iba district semdangba ya
terenlok maparen lepa
reprangshitsü atema dang masü
saka nüburtem ola angadanga
district nung tetsükdaktsü aser
maongka balala aliba angatettsü
asoshi lir, ta Angh-i ashi.

(Maneni tapak 8 nung..)

Dimapur, Mongputeni/
October 8 (TYO): DC &
DEO, Kohima-i sangdong ka
ajanga Kohima district kübok
polling station ajak nung
October 9 nü Special Camp
agitsü ta metetdaktsü. Iba camp
ya Special Intensive Revision
(SIR) 2026 dak sendaka lir.

Camp tem ya Election
Commission of India tetuyuba
nung agitsü lir, koba elector
shirnok nem revision process
atema tenüngdakba kuli
kakettem benoktsü asoshi
tetuyuba agütsüogo, parnok
nem teyari agütsütsü atema lir.

Special Camp mapang
Form 6, Form 7 aser Form 8
koba tapet aser  iba den
tenüngdakba kuli kakettem
elector tem nungi bendentsü.
Form aser kuli kaket kobasa

bendendir item ya kanga junga
mangaoka ayutsü.

Election Commission-isa,
camp akaba ya jenjang tajung
noksa aser video tem aser
Booth Level Officers (BLOs),
Booth Level Agents (BLAs)
aser elector temi kuli agüja
kanga junga mangaoka ayutsü
tetuyuba agütsüogo.

Deputy Commissioner &
District  Election Officer,
Kohima, B. Henok Buchem,
NCS-i, ERO aser AERO ajak
dang Special Camp ya kanga
junga ayongzüka agitsü aser
noksa, video aser BLO tem kuli
kanga junga bendena ayutsü
tetuyuba agütsüogo. Item
record tem ya District Election
Officer nem October 9 nü
nikongtsütsü 4 ako tashi nungbo
agütsütsüla, ta metetdaktsüogo.

Dimapur, Mongputeni/
October 8 (TYO): Personnel
and Administrative Reforms
Department aser Department
of Information Technology &
Communication na longjemer
Personnel Information
Management System (PIMS v2)
version tasenba dak sendakba
nung department balala nungi
PIMS Nodal Officer tem anogo
ana atema training sentong ka
ayongzüka agiogo.

Training ya October 7 aser
8 nü Directorate of Information
Technology & Communication,
Kohima nung agia liasü.

tang amshia aliba PIMS
nungi PIMS 2.0-i melentsü
atema sorkar renemba mapang
iba training ayongzüka agiogo.
Application tasenba ya October
16 nü live aotsü lir. Employee
dak sendakba service tem ajak
nem agidaktsütsü, tedangshiba
kümdaktsütsü aser online
system tajungba ajanga
inyakyim tali tayongba
kümdakja e-Governance
akangshitsü nükjidong nung iba
sentong ayongzüka agiogo.

Ajak senteper establishment
aser office 93-i iba training nung
shilem agia liasü. Sentong nung
shilem agiba PIMS Nodal
Officer tem nem application

tasenba indang tejangja
angazükdaktsüogo. Parnok nem
feature balala, PIMS 2.0
inyakyimtem aser employee dak
sendakba osang aser service
tem ketdangsütsü atema Nodal
Officer tem khuret
angazükdaktsüogo.

Personnel aser service
management atema streamlined
aser accessible digital system
benoktsü atema sorkari tang
merangdanga aliba nung PIMS
2.0 ya shilem ka lir. Application
nung inyakyimtem multi-level
monitoring atema dashboard
tem alitsü.

PIMS 2.0 benokba ajanga
online processes aser digital
governance dak tali metaloker
personnel management
tajungba kümdaktsütsü imlar.

Session balala agiba mapang
PIMS 2.0 nung temelenshi
t o n g t i b a n g t e m
angazükdaktsüogo aser talisa
employee tem asoshi individual
login access benokba
angazükdaktsüba densema lir.
System tasenba yagi
D i g i L o c k e r - b a s e d
authentication amshir aser iba
ajanga tamshirtemi parnok
indang PIMS details den
DigiLocker accounts
sendakteptsüsa akümtsü.

Kohima, Mongputeni/
October 8 (TYO):
Directorate of School Education
(DoSE)-i ayongzüka
Brehostibarnü  Indian Energy
Basket 2047: Prospect and
Challenges" omen nung
ajemdaker Morung Hall, DoSE,
Kohima nung State Level
Science Seminar 2026
ayongzüka agiogo.

St. John Higher Secondary
School-Mon nungi Chemwao P
Konyak-i tetoktepba akok aser
St. Peter School Longsa, Wokha
nungi Immanuel aser Santsüo
School, Wokha nungi Ivy Senilo
Ngullie na tanabuba aser
tasembuba jenjang nung liasü.

Tetoktepba akokba sülen

Chemwao P Konyak ya taruba
National Science seminar nung
Nagaland tenüng nungi shilem
agitsü. Iba seminar ya October
30 nü Delhi nung agitsü.

Science Seminar lapokba
sentong nung Principal
Director, DoSE Shashank
Pratap Singh alakteta jaoker
liasü.

Gloria Ezüng, Asst. Director
lenisüba nung iba sentong agi
aser Joint Director Sentinenla-i
tepela o jembia liasü.

Tetoktepba nung
tetendangertemji Avino Tase,
Deputy Director, Imkongsenla,
Assistant Director aser Dr.
Chumbeni Kikon, Assistant
Director nunger liasü.

Nagaland Rural Bank aser CECS na tenangzüktepba yanglu

PIMS Nodal Officers tem training ka agiogo

State Level Science Seminar 2026 takok ngua kaogo

Dimapur, 08/10/2026 : Dimapur District Congress Committee (DCC)-i Oct 8 nü Congress
Bhavan, Dimapur BLACK DAY mungogo. Parnoki opposition lenirtem dak teka sangshiba,
sota ayuba aser mesenmetui amshiba anemogo aser Election Commission of India-i
tasüngdangbatem atema telangzüba agütsütsü, merekmereka temzüng ozüng kübok
inyaksangshitsü khanga liasü. Longkak aitertemisa Constitution, democratic temeden aser
free & fair elections maneni kümzüka ayutsü asoshi bangjema liasü.



TIR YIMYIM, DIMAPUR ROGONÜ (FRIDAY)     MONGPUTENI  (OCTOBER)  09,  2026 33INDIA OSANG

Tasüba temerenshi ajema kümtsüba ya anentsüla: Supreme Court

Vote agienba aser vote auyaba
ajanga Modi PM aküm: Abhijeet Dipke

October 08, 2026 nü New Delhi nung 10buba India Mobile Congress (IMC) 2026 tetenzük
sentong nung Union Minister for Communications Jyotiraditya Scindia-i Ato kilonser,
Narendra Modi nem nüngo ka agütsüdang tangokba noksa nung angur.

October 08, 2026 nü New Delhi nung state balala nungi finance minister tem aser
ketdangsertem 57buba Goods and Services Tax (GST) Council senden amendang tangokba
noksa nung angur.

October 08, 2026 nü Bengaluru nung Chief Election
Commissioner, Gyanesh Kumar anema longkak aitba
sentong nung Cockroach Janta Party (CJP) tentetsang
Abhijeet Dipke, actor Prakash Raj aser tangartem tangokba
noksa nung angur.

Bengaluru,  Mongputeni/
October 08 (Agencies):
Brihostibarnü Cockroach
Janata Party (CJP) tentetsang
Abhijeet Dipke-i, SIR exercise
kübok votes agienba ya BJP
anemertem indang votes
agientsü atema lir, ta
metetdaktsü.

Paisa,  Ato kilonser
Narendra Modi aser Election
Commission nati linük nung
democracy tashi meiti
kümdaktsür, ta aitsü.

Bengaluru nung lokti tentet
balalai ayongzükba "People's
Tribunal" sentong nung
jembidang Dipke-i, electoral roll
nungi tenüng agienba
nisungtema parnok taküm lir, ta
sayutsü atema iba sentong
nung adener, ta metetdaktsü.

Iba sentong nung YouTuber
Dhruv Rathee aser actor-
activist Prakash Raj nata liasü.

"Votes agienba aser votes
auyaba ajanga Narendra Modi
Ato kilonser aküm," ta pai ashi.

Dipke-i, "Süadokogo, ta
sangdongba nisungtem-a yangi
taküm nokdaka lir. Anungji
süadokbaji item nisungtem ya
masü saka iba linük nung
democracy süadokba lir," ta
ashi.

CJP tentetsangisa, Chief
Election Commissioner
Gyanesh Kumar densema
Election Commission nung

ketdangser temi Modi aser
Union Home Minister Amit
Shah na tetuyuba nung votes
agien, ta tai tongloktsü.

RSS tangatetba ya ajak
züngsemba India masü mesüra
B R Ambedkar aser Periyar
tesayubatem sülen anidakba
masü saka Nathuram Godse
tangatetba nung anidakba lir, ta
paisa metetdaktsü.

"Asen democracy aser asen
linük kümzüktsü atema asenoki
mezüng item tangatetbatem
anema raratsüla," ta paisa
metetdaktsü.

Mahatma Gandhi ya India
tanela, Ambedkar ya tongtiret
aser  Jawaharlal Nehru ya
temelungjang lir;  India
tamendakdakji lenir asem jagi
yanglutsü, ta Dipke-i ashi.

"Modi-i parnok den pa
medemdangtsü makok. Nehru
dang nungi mapang talangba
menden nung alitsü atema pai
votes agien," ta Dipke-i ashi.

Dipke-i, "One Nation, One
Election" ya yimyim ka dang lir
aser parnok indang chichiba
nükjidongjibo "One Nation, One
Party" lir, ta ashi.

"Ner nisungtemi Mahatma
Gandhi tepsetogo saka yangi
nisungtem nokdaka ali tashi
Mahatma Gandhi ji ajak
melungjang nung lir. Parnoki
Mahatma Gandhi tesayubatem
tepsettsü makok," ta pai ashi.

New Delhi, October 08
(Agencies): Tasüba temerenshi
obendang ajema kümtsür taküm
piyong tepuokdak ayutsü yimli
sayuba ya anentsüla, ta Supreme
Court-i ashi.

Justice Dipankar Datta-i,
temerenshi obendang ajema
kümtsüba ajanga linük nung
ozüng alema inyakba kanga
bulua akümer, anungji court-i iba
ya anentsüla, ta ashi.

Nisung tepsetba ken o nung
tasüba temerenshi agüja alir ka
temerenshi ajemja taküm piyong
tepuokdak ayutsü obendang
agütsü, iba sülen anojungi
nisungbaji tepuokdak nungi
chiokba anema benokba ken o
ka Justice Dipankar Datta aser

Justice Sheel Nagu nati akümba
bench-i angadanga liasü.

Iba ken o angadangba
mapang nung Justice Datta-i,
tamalen nisung tepsetba ken o
nung aitsübatemji 'khenyongi
kanga mejungi tepsetba' nung
ajemdaker liasü, ajisüaka tangbo
tensa mapang melenshiogo, ta
ashi.

"Ibaji tai atokba
tangatetbatem ajanga lir, aser
ibaji ajanga India-i item ama
tebilemtsü aika ajangshir. Tai
atokba, tai atokba, tai atokba,
ajisüaka iba atemaji arrla ka
alitsüla," ta pai ashi.

Tatalokba ka tetshia Justice
Datta-i, "Tebu kati par jala
tantsütila tashiyim amshia

raksatsüba sülen tepset. Tanur
tetsüi pa anema kuli agütsüba
nung ajemdaker pa taküm
piyong tepuokdak ayutsü
obendang agütsü, ajisüaka pa
temerenshi ajemja bail nung
chiok. Pa bail nung chioker aliba
mapang nung pai mangayanga
pa kinüngtsü tepset. Par
tanurtem kuli nung ajemdaker
tebu nem tasüba temerenshi
obendang agütsü, saka ano
maneni Supreme Court-i
temerenshiji ajemja liasü," ta
metetdaktsü.

"Ibayongji asenok dak
aketba tai atokba yimya ya
langka nungbosa tembangtsüla,
arrla kabosa alitsüla," ta paisa
shisem.

New Delhi, October 08
(Agencies): October 10, 2026
nü Delhi nung aliba Jantar
Mantar nung Cockroach Janta
Party (CJP)-i longkak aittsü lia
Centre sorkari West Bengal
aser linük tesem balala nungi
paramilitary sepai 12,000 aniteta
Delhi nung lemzüktsür.

Chhattisgarh nung Maoists
anema raratsü atema
lemzüktsüba sepaitem aser
Jammu & Kashmir nung
arrtsülen aliba sepaitema aika
aniteta Delhi nung lemzüktsüogo.

Tesüiba anogo ana-asem
opposition party temia Delhi
nung Election Commission
anema longkak aita arudar, aser
October 10 nü CJP aser Left
teloktemia chief election
commissioner Gyanesh Kumar
menden nungi anenjang, ta
takhangba agüja longkak aittsü.

Brihostibarnü Home Ministry

nung tongti ketdangser kati,
"October 10 nungi Delhi nung
longkak aittsü lia security tashi
itshitsü atema Bengal, Jammu
& Kashmir aser Chhattisgarh
nungi Central Reserve Police
Force sepai 12,000 tayimtsü
ajanga aniteta Delhi nung
lemzüktsütsü," ta metetdaktsü.

"Onoki iba anogo nungji lokti
tulu adenshitsü imlar. Tawa
linük yimtiba nung security sepai
teimtiba lemzüktsübaji ibaji
asütsü. Iba ya 2023 küm G20
summit mapang nung sepaitem
lemzüktsüba ama asütsü," ta
paisa metetdaktsü.

2023 küm September ita
nung Delhi nung G20 senden
aliba mapang nung security
atema Delhi police 30,000 aser
paramilitary sepai 20,000
lemzükja liasü.

Osang angazükba agi,
kaketshirtem tentet balala,

Opposition party tem
pusemertem aser Haryana,
Punjab aser Uttar Pradesh
nungi aluyimertema aika arua
longkak aitba nungji shilem
agitsü imlar.

Iba dak alia longkak aitertem
Delhi telungi maitdaktsütsü
atema Delhi arrtsülena
sepaitem aika lemzükja lir, ta
osang angazüker.

Bodhbarnü CJP tongti
otongdar Saurav Das-i, October
10 nü Jantar Mantar nung
longkak aittsü atema CJP-i Delhi
Police nem metetdaktsüogo, ta
lemsatepa liasü.

Ano külen October 10 nü
Delhi nung longkak aitba
mapang nung ozüng alema
inyakbatem nokdangtsü
nükjidong nung Delhi nung
October 9-10 anogotem nung yi
dokan ajak shibangtsü tetuyuba
agütsüogo.

Delhi nung paramilitary sepai 12,000 lemzüktsür

New Delhi, October 08
(Agencies): Lok Sabha nung
opposition lenir Rahul Gandhi,
Congress Tir Mallikarjun
Kharge aser taoba mapang
West Bengal Chief Minister
Mamata Banerjee nungeri linük
Tir Droupadi Murmu ajurutsü.

Special Intensive Revision
(SIR) dak sendakba nung
Opposition party temi Chief
Election Commissioner
Gyanesh Kumar menden nungi
anenjang, ta akhanger.

Mongolbar nungi tenzüka
opposition INDIA teloktepi
Election Commission anema
longkak aita arudar, aser
Brihostibarnüa Opposition MP
temi Gandhi Smarak nung
mener longkak aittsü telemtetba
agia liasü.

Kharge-i, "INDIA teloktep

nungi MP tem ajak Gandhi
Smarak-i oa yangji mener
longkak aittsü. BJP sorkar,
Modi aser Shah nunger nem
Tsüngremi shisatsü agüjang ta
onoki sarasademer," ta
metetdaktsü.

Vote auyaba, jenjang maneni
atuba aser lanurtemi ajangshiba
tebilemtsü onük balala atema
opposition-i ola adoker, ta
Kharge-i metetdaktsü.

Rahul Gandhi-i, Lok Sabha
aser Rajya Sabha nungi MP
300-i longkak aitnüa liasü saka
tesüiba anogo tashi longkak
aitba nokdanger, ta ashi.

Paisa, tamasa Election
Commission kima opposition
MP tem nokdang, iba sülen
Jantar Mantar nung longkak
aittsü tebilemba liasü saka
nokdang, ta metetdaktsü.

Rahul Gandhi, Kharge aser
Mamata nungeri linük Tir ajurutsü

Ao oshi internet nung angutsüla

Tanü asüng ya kaket azüngba putu masü saka
computer aser smart phone screen nung dang
reprangba aser angaba putu ka küma ogo.

Ashiko, mapang tatsüka lirbo ano akhi ama kaket
azüngba putu dangi shilangtsüa akok, kechiyong tenük,
tekolok aser temulungjang temetetba aser tangazükba
rezünga ayutsü kisüng atema masü saka anema alitsü
asoshia computer aser mobile phone screen nung
azüngbaji majung aser temulung nunga ajakbo rezünga
meyuteter. Ajisüaka, tanübo kaket azüngba putu masü
saka digital screen reprangba putu asünungji, talisa
tetsü oshi ka mesamadaktsüi wazüka jembidaktsünüra,
iba tetsü oshijia tangar tashitemeteter English oshi ama
internet nung angutsüla. Aji oda, tanü ama putu nung ya
koba oshisa internet nung mengulir aser mamshitetlir,
iba oshijibo memenui samadoktsü, kechiyong lanurtemi
iba oshiji mangazüktettsü. Ibaji kodang asenoki
angatetdir, asenok takokertemibo shinga daka imlaa
meli i, memenudang lanurtem nem Ao oshi
angazükdaktsütsü asoshi internet nung Ao oshi ya Ocep
süli, Aolingo ama English oren nungi Ao-i meyiba App
süli mesüra Ao oshi agi alima nung kechisarina indang
züluba ocettem bendena lemsatepba Wikipedia ama
sabang ka süli mesüra takokeribo Ao ojang shia ola
adoka ashiba zülumen aser olasü süli,  i tem
sentongtemji yanglua App balala yanglur internet nungi
züngtettsüsa aser angashitsüsa enoka toktsütsü
khuretsa bilemtsü. Alima ya tekarar meyong, anungji akhi
putu ama telok ka tenteter sendensa senden mener
külenang internet nung asen oshi enoktsü bilemra,
ashiko, asenoki jangraba mataloktsü aser tangar a
memeneptsü aser idangjibo asen tetsü oshi jembiteter
tantsü tambur ajak sümadoker, tejembir aser tesayur
mali kümadoktsü. Iba shisabolu jagi mulung
anisüngzüka melitet lanurtem den külem ser asenoki
yaritepa Ao oshi nung khenlirbo  asenoki metetnüba ajak
internet nung angutsüsa ocet tapu balala bendena Ao
Wikipedia ya yanglutsü apusor. Tanü asenoki internet
nung English oshi nung asenoki metetnüba bushi nung
ajak angur. Ibaji nisung ka mesüra telok ka kisüngi
inyakba mapa masü saka alima nung tejangrar aser
temetetertemi otsü aser temetetba onüktem tapu balala
indang mulungsua lemsatepba ajanga mapa
akümbatem lir. Iba amaji tanü asenokia inyaktettsü. Aji
oda, tejangrar aser temulungertemi peii angazükba,
anguba aser metetba indang ocet küma zülur Ao
Wikipedia yanglurtem den lemsatepra, item  ajakji shitak
aser tajung süra alima nung tezüngner aser tereprangner
ajak asoshi internet ajanga Ao Wikipedia nung angutsüsa
inyaka aotsü. Asen oshi renlokdaktsüba nung asenok
kanga meilongi kümogo, anungji ariteptsüla, kechiyong
alima nung mapa inyakyimtem kanga karaa melenshia
aoba mapatem agi asenok matatsü. Asenok küm ter
menur asüdang, lanur zünga asembo Ao oshi junga
mangazükdaktsü ser Nagamese aser English jembia tain
kümdaktsütsü. Aji oda, asenok tsürabur aser tesayurtemi
tanurtem dang kaket züngang asüyonga mazünger aser
kidanga Ao jembiang asüyonga yimdong nung angazükba
oshi dang jembir ta asüba oshi tongpang ka nung tanü
asen Ao kin nokdaka lir. Iba oshi tongpang akoktsü asoshi
tongtibang inyakyim ka lir, aji asen Ao oshi ya internet
oshi kümdaktsütsüla. Iba mapa yabo
tazüngtemetetertemi dang inyaktsüla ta masü saka Ao
jembir aser Ao oshi agi züluteter aser züngteter ajaki
inyaktettsüba aser inyaktsüba mapa ka lir.

Ao Wikipedia Yanglutsü Apusor, Ajaki
Mulungsua Shilem Agitsü Mepishir

K.Temjen Jamir, Yimozülur, Tir Yimyim

Ao Wikipedia Nükjidong -
Onoki nükjidong tongtibang ana yur iba Ao Wikipedia ya tenzüker.
Mezüngbuba nung, iba digital putu nung Ao oshi mesamadaktsüi wazüka

jembitsü asoshi aser tanabubaji, tenokdangba kecha makai sademsadema
nisung ajaki Ao oshi angazüktettsüsa sabang ka lapoktsütsü asoshi.
Atangji, internet amshir kati 2007 küm Ao Wikipedia yanglutsü
tenzükdanger anenba reprangteter, aser iba sülenbo taoba küm 19 tsüngda
kecha renloka aoba mangur, anungji yangludar odang toktsü südi ta
bilema alidang, University of Cambridge nung MPhil agir shisashir ka
tenüng agi Tsüngrojungla Walling, Süngratsü, lai iba Ao Wikipedia ji
yanglutsü tejangraba aser tebilemba Tir Yimyim dangi bener aruba
pelashishia agizüka, kenlirbo  Internet nung Ao oshi agi temetetnüba
ajak metettsüsa iba sentong ya tenzüker.

Süra  Ao Wikipedia ya kechi ?
Nübor ajaki angateta rajemtsü asoshi iba tetezü ya tetenzük nungi

yamai lemsateper. English oshi nung adokba Encyclopedia  ya kaket tuluka
lir aser iba kaket nung onük tapu aika bendena zülua lir. Ibai ocep amai
masü, kechiyong ocep nungbo ojang shia tetezü ratettsür  saka
encyclopedia nungbo onük tapu balala indang züluba shitakba otsütem
bendena yutsür, anungji encyclopedia yabo ocep danga taoba. Wikipedia
ya senotsü tajangzük asoshi inyakba website ka masü, kechiyong yang
nungi anguba temetettsütem ajak ya angati dang angutsü. Iba website
nung yabo alima nung shitak atalokbatem indangang zülua angutsü.

Wikipedia ya koma amshir? Shirnoki item ocettem zülutsü ?
Ao Wikipedia nung aliba ocettem ya online nung iba website amshir

nisung mashi ka amshitettsü . Iba Ao Wikipedia atema ocet zülutsü asoshi
na Wikipedia nung account alitsüla aser zülur külen enoka toktsütsü
metettsüla. Iba inyakyim ya na email account lapokba den kasa lir.

Ibai nisung mashi kati angati  reprangtsü, zülu medemtsü (edit) aser
lemsateptsü akok. Yangi enoktsüba ocettem ya shinga tsütsüa atsünga
züluba masütsü.  Yangi aliba ocettem ya tulur aser tashitemetetertem
kisüng dak nendaka melii nübortem nungi bendena temulungertemi
zülutsü akok. Iba mapa nung ocet zülurtem aser medemshitsürtem ya
külemi  telungjem nung kati ka akümtsübutepa aser temulung lemtepa
külemi inyaktsüla.

Wikipedias Tangatetba :
Wikipedia-i amangerm alima nung aliba shisatsü ya ajak meyong lir.

Internet nung aliba rongnung Wikipedia ya senotsü ajangzüktsü  tebilemba
nung yangluba masüba rongnung ka lir, anungji meimchirtem dak
temulung lema nübor ajak tajangzük angutsü tangatetba ka nung ibai
yangluba lir. Iba nung ya shisatsütem ajak sadaka yutsüa alir aser iba
amaji nisung mashi kati melenshitsüa akok aser ano nisung mashi ka
tajangzük angutsüa akok.

Tanü asüng internet nung Wikipedia ya tesem kenyongi balaka aliba
tesem ka lir, kechiyong yangibo meinprong kecha mali,  advertisements,
algorithms aser bots mangur. Tezülurtem ya nisung dang aser parnoki
ocet shiaji anepalur. Iba mapa ya ajanga alima ajaklen nungi nisungtem
azünga alidang meimchirtemi meteta aliba temetetbatem angati
bendentsü, metongshitsü aser temetetbatem kümzüka yutettsü; tatsüba
agi memetetba nisung ka yaria Ao oshi angazükdaktsütsü ta bilema
inyaker. Aji oda, temetetba ya sen agi alitsü aser ayoktsü akokba oset ka
amato masü saka alima ajunga nung miemchir temeten ama agizüker.

Tamajung inyakertem nungi Tekümzükdak  :
Nisung aikati Ao Wikipedia nung ya nisung ajaki angati zülutsü aser

melenshitsü akok, anungji nisung kari tiyazü aser lendong aketba
temetettsü kar enoka yutsü nunga shibai nokdangtsü ta bilema alitsü
akok. Ajisüaka, Wikipedia nung ya meshitak aser tiyazü zülua toktsüba
putettsüsa aser itemji melamelaa endoktsüsa yanglua lir. Iba website
nung enoktsüba ocettem ya mesamai rezünga ayutsü atema 'Saved' sa
ayur, anungji tangar kari tapak ka danga raksatsüra mesüra melenshira,
idangjisa shitakbaji enoktettsü. Temelenshiba ajak nübortemi metettsüsa
adoker  aser tapak kar melenshira yimozülurtemi tapakji melamelaa
melentsütettsü.

Tangari menüngdakba ocettem angutsüa akok saka parnoki Ao
mezüngtettsü, anungji nisung kari Ao nung meshitak aser tim masüba
ocet kar zülura, Ao jembirtemi dang reprangtettsü. Ibayongji, yangi
bendanga agüja inyaker yimozülurtem alitsü aser item rongnung ano
ketdangser ka alitsü nüngdaker, item jagi mapang shia temelenshibatem
ali-mali reprangtsü. Tongtibangsa, iba Ao Wikipedia ya shitak kümzüka
ayutsü atema Aotsür Aor ajaki teti mita repranga atatsüla.

(Maneni asüng adok nung angutsü...)



Tsüngrem Ne Den Lir
Yamai temeranger Kibubai ashir: "Item anogo

nung ya oda ataloktsü, kintem oshi ajak nungi
nisung teri Yihuda nunger ka dak sü nung sotter

ashitsü, onok nenok den aotsü, kechiyong
Tsüngrem nenok den lir ta onoki angashiogo.

Zak. 8:23.
Tsüngremi Pa nüburtem Tanela Temeshi agi

sünga lidaktsüner idangji tangari Pa ain
parnok dak aliba metettsü.

Ainkar Zakaria ajanga, Tsüngremi Pa
nüburten dang parnok pa atenba balaka
sayutsüla ta ashi. Tsüngremer nüburi Pa
anasa jajara, alima ajungai parnoki Tsüngrem
metetta lir ta metettsü. Nüburi Tsüngrem chir
ka ngura, parnoki pa/la den alitsü yongyatsü
kechiaser yamaji  aliba ajanga parnoka
Tsüngrem anasa alitsü ta parnoki bilemtsü.
Tekong 20 nungi 22 tashi nung kintem
teyongya alidang ainkari ashir.

Tangar ne tsütsüi anir arutsüsa Khrista
akaba kuli ne taküm nung alitsüla. Parnoki
parnok chirtem ne chirtem den lidaktsünütsü
kechiaser ner chirtem Tsüngrem metetba
nung indaktsü. Mapa agütsürtemi na parnok
mapa nung anioktsütsü, aser tanishir
südaktsünütsü kechiaser parnoki na
Tsüngrem den tsüngchir süa aliba metet. Ne
taküm aser kibong tangar atsüa aruba tashi
(magnetic) ka ama alitsüla. Parnoki ne den
aser ner kibong nung Tsüngrem dena lir ta
bilemba ama ne taküm aser kibong alitsüla.
Nai Khrista ne den aliba kuli  tali sayuli,
nüburtem tali Pa dangi atsür aruli ta asütsü.

Osangtajung kentener telok Gaither Vocal Band küm 45 jungogo

Gaither Vocal Band
October 08, 2026:
Osangtajung kentener telok
Gaither Vocal Band tentetba
sülen taküm küm 45 ajunger;
parnoki maneni ken tasen aika
mejema alima tesem balala
sema kentena senzür.

1981 küm Bill Gaither-i 'New
Gaither Vocal Band' ta ser iba
telok tenteta liasü, aser kobi
melii iba telok ya kanga
nüngtugu küma alima tesem
balala aikati parnoki atenba ken
kanga sapua angar; parnokisa
Gaither Homecoming videos
aika yanglua item videos
reprangba ajanga tanela aika
Khrista dangi anir arur.

Taküm Dove Awards nunga
par teloki award ana- Southern
Gospel Album of the Year
("Then Came the Morning")
aser Southern Gospel Recorded
Song of the Year ("Hard Trials
Will Soon Be Over") award
ngua liasü.

Osangbener den jembidang

Gaither Vocal Band nung
züngsem Reggie Smith-i, "Onok
teinyaktsü mapaji osangtajung
sangdongtsü atema dang lir
aser osangtajung ken atentsü
atema lir," ta metetdaktsü.

Paisa, "Iba ya osangtajung lir
aser teimla lir, kechiyong teti nai
tanaben maongka angutsü.
Asenok ajaki tai menaogo saka
iba atemaji tatok agütsür,
ibayongji onoki item ken atener,"
ta metetdaktsü.

Kasa telok nung züngsem
Todd Suttles-i, "Ni küm 21 tashi
SEC nung coach süa liasü, ni
sayurtem rongnung Olympic
nung asayartem, NFL
asayartem aser NBA
asayartem liasü. Ni ajak
merangdangogo aser aika
nguogo," ta shi.

"Ajisüaka langka ajanga
dang mapa inyaker ta ni metet-
aser ibaji Khrista osangtajung lir,
aser ibaji ajanga kü nem taküm
nung tetezü agütsür. Ni ajak den

osangtajung lemsatepner.
Tsüngremi onok taküm nung
mapa inyakba amaji Pai nü
taküm nunga mapa inyaktsü,
ajisüaka asenoki Pa dak tamang
akatsüla," ta paisa ashi.

Kasa telok nung züngsem
Adam Crabb-i, "Ni lanuwa
asüba mapang nung school
nung alidang Kibubai kü den
jembia liasü. Ni ki atongba süen
ni kütsü den ibaji lemsatepdang
kütsüi jepa kü dang yamai ashi
'nai kü dang ibaji ashitsü
menüngdak kechiyong
Tsüngremi na jatetbaji ni meteta
dang lir'," ta metetdaktsü.

"Nisung ka melung nung
kongshia pa tejak nung nützü
yima aluba nai kodang ngudir,
iba nungji tetezü tulu keta lir,
aser ibaji alima rongsen dang
nungi taoba. Ibaji konang
nüngsang dang nungi taoba. Iba
ya tatem maka, ibayongji ni
kententsü meimer," ta paisa
shisem.

Jerusalem, October 08
(Agencies): Küm asem
tejaklen October 7 anogo nung
Hamas teloki Israel amakba
sülen küm asem ajungbamong
nung Yirusalem nung Khristan
lenirtem aika adenshia
sarasadem nung shilem agi.

Iba anogomong nung Tir
Trump-i Israel Ato kilonser
Benjamin Netanyahu den
jembia liasü.

Donald Trump-i social media
ajanga, "Ni pa (Benjamin) aser
Israel nüburtem atema
sarasademtsüba lemsatep. Iba
anogo tu taoksatsü aser
tejashitsüka liasü," ta metetdaktsü.

Yirusalem nung Khristan
lenirtem adenshia takoksa
angurtem aser Israel atema
sarasademja liasü.

Pastor tem aser Khristan
lenirtem 2,000 jungnüa Western
Wall nung adenshia Yihuda
nunger pusemba temaitsü sayu
aser ghonda 24 sentong nung
shilem agia liasü. Iba sentong ya
Friends of Zion tentetsang,
Mike Evans-i ayongzüka liasü.

Evans-i, "Israel puti otsü
nung Kotel, Western Wall nung
agia aruba sentong tulutibaji ibai
asütsü. Iba tesem nung Satan-i
Tsüngrem amokmerena liasü,"
ta ashi.

Evans-isa, "Iba senden ya

tanelar tongbang ka liasü. Israel
den küm aika külemi inyaksema
arur, aser tang tesüsa ni Ato
kilonser dang 'nai media
tongbang ka rarar, nai
tangatetba tongbang ka rarar' ta
ashi," ta metetdaktsü.

Evans-isa, "Ni pa
(Benjamin) dang, nai
rongsenketzüng tongbang ka
rarar. Nai proxy war ka rarar,
saka nai tanelar tongbangbo
merarar ta shiogo. Onok Israel-
i arutsü aser tanelar tongbang
raratsü ta ashi, aser ibajibo
temekok agi apudaker raratsü,"
ta metetdaktsü.

Alima tesem ajaklen nungi
sarasadem nung longjemba
sentong nungji linük 125 nungi
Khristan million aika longjema
liasü. Iba sentongji Yirusalem
nungi 'live' sayua liasü.

Osangbener den jembidang
Jerusalem House of Prayer for
All Nations nungi Tom Hess-i,
"Atangji iba ya sentong tuluka
liasü. Nisung aikati shilem
agitetba atema onoki Tsüngrem
nem tenüngsang agütsür. Tang
alima tesem balala nung nisung
million 40 dak temai
sarasademdar," ta metetdaktsü.

Israel nunger pusema

sarasademertem rongnung
Israel atema tsükchir linük ana
- South Africa aser Iran na
nungi Khristantem-a densema
liasü.

Iran Alive ministry nungi
Hormuz Shariat-i, "Tang nenoki
Iran nungertem meteta ali asü?
Parnoki America meimer.
Parnoki Israel meimer. Parnoki
Yihuda nunger meimer. Parnoki
yamai ashir, 'Kechiba onoki
parnok sempatsü? Sorkari dang
parnok sempar. Anungji Israel
aser Yihuda nunger dak
sendakba nung Iran nunger
tangatetba melenshiogo," ta

ashi.
South Africa nungi lenir kati,

"Onoki Israel nunger pusemer
aser meimer. Yimjung atema
sarasademtsü asoshi onok yagi
aru. Temenen anogo (October
7) bilemteta amongtsü atema
onok yagi aru, aser tarutsü
nungbo yamai mataloktsüla," ta
ashi.

Australia tsür podcaster Erin
Molan-i, "October 7 tatalokba
sülen ni Israel aser Israel
sempartem na jungjung
bendangtetogo. Kodangsa
tesempartem adenshidir parnoki
'Israel tepsetang, Yihuda nunger
tepsetang' ta yimyim ayimer.
Kodang Yihuda nunger aser
Israel nunger adenshidir parnoki
'Parnok kidangi anir arung' ta
yimyim ayimer'," ta ashi.

2023 küm October 07 nü
Hamas telok nungi züngsemtem
prangpong amertem Israel
nunger arrtsü adena aiba sülen
amakba den külemi Gaza Strip
nungi rockets 5,000 dak tema
yoka Israel amak. Hamas-i
ajungbena amakba mapang
nung Israel nunger 120 shi asü
aser aika yirua liasü.

Hamas-i amakba sülen
Israel-i raraba tayimtsü amshia
Gaza Strip nung Hamas
amaktsü atema 'Operation Iron
Swords' tenzüka liasü.

Yirusalem nung Khristan lenirtem aika adenshia sarasadem agi

October 07, 2026 nü Jerusalem nung Friends of Zion-i ayongzükba memorial sentong nung
tangokba noksa nung angur.

O LO N G  PA IT E P   #  7 673  T E L A NG Z Ü BA

AO OSHI ANGAZÜKDAK:
TANÜ ANGAZÜKTSÜBA OJANG

Kongkora
(adj) tereprangtsü mejungi uluba (obesity)
* Temang nung asentzü meindokba agi temang kongkora

akümer.

Kojangkojangka
(pronoun) angatettsü makok ( something that cannot express)
* Ni ajungbena temang meshitaki kojangkojangka ao.

OLONG  PAITEP # 7674

TIPLEN :
1. Telok, 4. Aluru, 6. Ozüng, 8. Emk,
9. Kin, 10. Teti, 12. Süir, 13. Jen,
14. Ola,  16. Talak, 17. Mazük.

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük, 11. teronem,
12. Sempa, 13. Jahaz.

NAI-A YA METETTER MA

LANGTSÜNGLEN

1. Azüzükba shisatsü - (8)

2. Nemjema bilem - (4)

3. Tentet - (4)

5. Temechi - (4)

6. Kishi den tilaba apaba - (7)

8. Tekolok-i agütsüba - (8)

10. Yagi menemer - (4)

12. Zükolak tzü - (4)

13. Bangsemo lendok - (4)

TIPLEN
1. Tzü benshiba aou - (6)
2. Meshiyonga ao - (4)
4. Teimba aküm - (6)
7. Lai nung ainkar ka - (4)
9. Süngküm lanu - (4)
10. Tapok - (4)
11. Kisüng - (4)
14. Lai nung tanabuba kaket

- (6)
15. Ani _ _ _ _ zük - (4)
16. Tepu meyidak - (6)

Telephone ya  'Alexander Graham Bell'-i
purapitetba (invented) lir.  1922 küm pa

asüba anogo nung pa nem akümtsübu
agütsüba temaitsü USA aser Canada lima
ajak nung telephone ya minute ka asoshi

shibanga liasü.

Itanagar, Mongputeni/
October 8 (Agencies): State
Bank of India (SBI)-i amshiba
digital banking software-i
account lapoba aser KYC
update asüba mapang
Scheduled Tribe (ST) category
shimtsü atema Christian
applicants tem nokdangba
atema Arunachal Christian
Forum (ACF)-i ashishiogo.

ACF-i ashiba agi, applicant
shirnoki parnok indang
tamangba yimsü "Christian"
shim, parnok ya "General"
category-i yoker. Software yagi
parnok ya Scheduled Tribe
shimtsü atema option magütsür.

October 5 nü Itanagar nung
SBI regional manager nem
takhangba ka agütsüba nung
ACF-i, software inyakyim yagi
Christian tem tangar dang nungi

tekübokba jenjang nung toktsür
ta shia metongshitsü
ayongzükogo.

Iba telok yagi ashiba agi,
Arunachal Pradesh nung
Constitution (Scheduled Tribes)
Order, 1950 kübok tribal jenjang
ya nisung ka tamangba yimsü
dak sendaka mali. Parnokisa,
ST kuli kaket tejangja bena
aliba nisung ka Khrista dak
amanger asüba agi
automatically General category-
i meyoktsüla, ta ashi.

"ST kuli kaket tejangja bena
aliba tribal Christian customer
ka de-list sütsütsü SBI dak tashi
mali," ta iba lokti tentet yagi ashi.

ACF-i, SBI dang parnok
indang customer onboarding
aser KYC software logic
asadangtsü aser lokti ka yamai
bendangtsü atema regulatory

mesüra Reserve Bank of India
tetuyuba kecha ali mali aji
jangjashitsütsü takhangba
agütsüogo.

ACF-isa, account lapokba
aser KYC update asüba
mapang tamangba yimsü aser
Scheduled Tribe jenjang ya
mutually exclusive category tem
ama magitsü asoshi inyakyim
melenshitsü ayongzükogo.

AFC-i, inyakyim
metongshiba parnok nem anogo
15 tsüngda metetdaktsütsü
atakzüktsüogo. Takhangba
mataloktsüra parnoki Arunachal
Pradesh kübok SBI branch
balala nung longkak aittsü ta
tekümdangtsü metetdaktsüogo.

Ken o ya SBI indang digital
banking system dak sendaka lir
aser bank nungi telangzüba ka
atadar.

Arunachal: SBI software-i Christian applicant tem
atema ST option nokdangba atema ACF-i ashishi

Imphal, Mongputeni/
October 8 (Agencies):
Bodhbarnü nikongtsütsü
Kangpokpi-Senapati arrtsü
anasa Kailenjang yimtsüng nung
mejangjaba nisungtemi ki tazüng
asem rongtoktsüba sülen tensa
mejungi kümogo. Kasa anogo
iba tesem nung prangbong
akhaba ola angashiogo.

Local aser security source
temi ashiba agi, yimtsüng
temeket nung prangbong
akhaba ola  angashiba
yimdaklirtemi osang agütsüba
sülen iba lendong ya 2:30 shi
nung ataloka liasü.

Lendong nung nisung asüba
mesüra yiruba osang kecha
mali, kechiyong kitem ya
tazüng liasü. Ajisüaka mi yagi
ki den ki telung nung tongtibang
kuli kakettem yua aliba ajak
rongtoktsüogo.

Senapati district police aser
Central Reserve Police Force
(CRPF) nungi Personnel tem
tensa azüoktsü atema iba
tesemi yokogo. CRPF platoon
anabo iba tesem anasa
amendaker liasü, ta

ketdangsürtemi ashi.
September 26 sülen

Kailenjang nung alirtem timba
jenshiaogo. Iba anogo Rocky
Mao,  Kumar Poumai aser
Ashiho Sani ta Naga nunger
civilian asem tepseta liasü.
Parnok ya Kuki nunger
telungpurtemi tepset asütsü ta
temulung melemi bilemer.

Bodhbarnü tatalokba ya
taoba mapang nisung tepsetba
dak sendaka ali mali a ji
jangjatsü atema security
agency temi bushisüngdang
südar.  Parnokisa, ki
merongtoktsü tsüngda
prangbong akhaba ola
angashiba indang osang
agütsüba asadangdar.

Iba ta talokba sülen
asendenshir kin balala lenirtemi
iba tesem nung security dak
sendakba nung ken o ashishia
arudar.

Kuki nunger yimtsüng
balala  ketdangsürtemi iba
tatalokba aitsüogo aser Centre-
i ajak nem kasa tekümzükba
magütsür ta shiogo. Parnoki
ashiba agi, 2026 küm district

balala nung mashisa aliba
tetsür  ka aser Tsüngrem
tenzükertem densema Kuki
nunger civilian 28 NSCN-IM
aser ZUF-K densema tanga
telungpur teloktemi tepsetogo.

Kuki nunger lernirtemisa,
item tatalokba sülena shinga
mapu mesüra obendanga mali
ta ashiba den, 1990s mapang
nungi kin bendanga amshiba
yimya nung aruba atema
ketdangsürtem aitsüogo.

Kuki nunger lokti tentettemi
civilian tem tepsetba ya
National Investigation Agency
(NIA) nem
bushisüngdangdaktsüt sü ,
lendong agi kongshir aliba
kibongtem nem temenok
agütsütsü aser arrtsü nung
lendongbang nung aliba
yimtsüngtemi Central Armed
Police Forces tem teti atema
yoktsü takhangba agütsüogo.

Parnokisa,  azütokshi
manenba aser security
inyakyim meshidakba ajanga
nüburtemi ketdangsürtem dak
tamang makatetba kümdar, ta
ashi.

Manipur: Kailenjang nung ki tazüng asem rongtoktsü

Guwahati,  Mongputeni/
October 8 (Agencies):
BTC Chief Executive
Member Hagrama Mohilary
indang personal assistant
arishi küm 47 tain Mahesh
Brahma Kokrajhar nung tawa
yangluba railway flyover ka
nung aletseta  sür  lia
ngutetogo.  Ken o jangja
akümba sülen police-i
bushisüngdang tenzükogo.

Brahma tasümang ya
flyover nungi süngzü ka agi
sendaka yur lia nguteta liasü,
aser iba sülen police aser
magistrate ka iba tesemi oa

liasü. Tasümang ya post-
mortem examination atema
yokogo, aser pa ya soseta asü
asü kari tepset aji jangjatsü
atema ketdangsürtemi
bushisüngdang tenzükogo.

Iba tatalokba ya nüburtem
aser  Brahma'er  kibongi
ashishi tenzükogo. Kari ashiba
agi pa ya tepseter  flyover
nunga ya sendaka toktsü
asütsü. Pa kinungertemia pa
ya soseta  asüba masü ta
shiogo.

Iba tatalokba sülen BTC
Executive Member Prakash
Basumatary-i iba tesem

semdang aser police dang
Brahma asüba jangjatsü
atema ken o kanga junga
bushisüngdangtsü mepeshia
metetdaktsüogo.

Tatalokba dak sendakba
nung police temi kuli balala
bendendar.  Post-mortem
examination ajanga pa kodaser
asü aji tejangja metettsü imlar.

Brahma ya cultural sector
den sendaka liasü aser pa
jangja alirtemi ashiba agi pa ya
tesüngjem nisung ka liasü. Pa
asüba ajanga Kokrajhar nung
nüburtem aoksateper aser
süoki bilem tenzükogo.

BTC CEM indang PA railway flyover nung aletseta sür lia ngutet

Russia-i Ukraine nung bus ana amak, nisung 33 asüKOSASANGER PUSU MENDEN

UNGMA, MOKOKCHUNG; NAGALAND

SANGDONGER
25th Dr. T. Ao Inter-District Football Championship koba 13th

nungi 31st October, 2026 tashi ozü litsü Renpo Lu Sports Complex,
Ungma nung asayatsü lir, Ungma yimden-i pela-a agizüker aser
iba maongka agütsüba asoshi NFA aser MDFA danga pelaba
metetdaktsür. Iba asayamung ajanga asen Naga kin tsüngta tali
telongjem bener arutsütsü imlar. Iba asayamung mapang nisung/
telok kari danga timtem agütsüra, yimdeni tasüngdangba tulu
alitsü. Kin kar timtem aser nüngdak adokra, yimdeni yariteptsü
mulunga lir ta sangdonger.

Sd/-
Imtidongba Jamir Aola Tatar

Contact No: 8837471241

Sd/-
Temsuzenba Lkr Tatar

Contact No: 8413963358

Kyiv, Mongputeni/Oct. 08
(Agencies): Russia-i glide
bomb amshia Kramatorsk yimti
nung civilian buses ana amakba
nung nisung 33 asü, ta Ukraine
nung rescue officials temi ashi.

Ano nisung 18 yiru, ta
Donetsk regional head Vadym
Filashkin-i ashi aser akok tashi
civilian timba tepsettsü atema
Russia-i passenger bena aliba
bus nung tenük yoker amak ta
tai tongloktsü.

Yangji aliba prosecutors
temi noksa tem prokshiba nung
bus indang metal shell nung mi
jangrua aliba aser nisung kar
lenmang nung aliba nguogo.

Kramatorsk aser  anasa
Slovyansk ya Russia  Tir
Vladimir Putin-i Ukraine nung
Donbas industr ia l region
ajunga aginüba nung dena lir.

Ajisüaka Brehostibarnü
mamakdang Russia-i linük
tesem balala nung maka civilian
asü-amaba tali kumer liasü.

Tangbo Russia-i Ukraine
dak tanen makai tayimtsü
amshia amaker aser  linük
yimtiba nung anogo tepiyong
sirens ola  angashir. UN-i
ashiba agi, Ukraine nung 2025
küm tepiyong nung civilian tem
tepsetba dang nungi taküm
August ita tepsetba tali lir.

Bodhbarnep Kyiv
anüdoklen Pryluky nung storey
pongu atongtepa aliba ki ka
khen amakba nung raksaja
tanur pongu densema nisung 22
tepset. Tanur asem arishi küm
ka tain liasü.

Tang tesüsa amakba nung

Moscow-i telangzüba agüja
mali, ajisüaka rescue
ketdangsür temi ashiba agi,
passenger bena aliba bus
anaprong nung mi adok.

Filashkin-i Donetsk region
nung tang tashi alir tem dang
Ukraine nung pei takum
kumzüktsüsa region tem bushia
aotsü ayongzükogo.

Kidanger yimti ana nung
security tensa kanga mejungi
akumba mechi pai public
transport ajunga anentsü
totuyuba agütsü. Civilian tem
takum kumzüka ayutsü ya
tongtipangtiba lir aser
passenger aser dr iver  tem
takum lendongi yoktsü onok
dak temeden mali, ta pai ashi.

Moscow-i tashi ajak amshia
Ukraine amakba ya Russian
oshi jembir timba aliba Donbas
talenba nungi salatsü aser
kumzüka ayutsü atema lir ta
mapang shia ashir. Donbas ya
Luhansk aser Donetsk region
ana ya meyokteper akumba lir
aser Luhansk tuluba Russia
kübok lir aser  Kremlin-i
Ukraine kübok aliba tanüngba
Donetsk litsü shilem 20 ya
agitsü nükjidong lir.

Tang tesüsa amakba agi
kongshir aliba kinungertem den
Ukraine Tir  Volodymyr
Zelenskyy-i asükhu lemsatep
aser Ukraine kumzüka ayutsü
atema Ukraine tembar temi
defence packages tasen
agütsütsü nüngdaker ta ashi.

Pryluky amaktsü lia
Ukraine leniri tan hopta ang
Russia-i kanga sashia amatsü

sentong aliba itdangiter temi
lazüka lir ta shia liasü aser Kyiv
nung alirtem iba o angashir
metro stations bushia jena ao.

Tang Ukraine nunger atema
defences tajungtibaji iba ama
tekumdangtsü ya lir.

Alima tesem ajunga nung
interceptor missiles per ia
mangur, anungji Russia-i
ballistic missiles khaloktsüba
anendaktsütsü teimla kangabo
mali.

Ita ishika Russia aser
Ukraine kati ka dak meta
talang nungi amakba ta li
kumogo, aser Russia-i
Ukrainian data centres aser
osettsüset ayuba tesemtem
nung tenük yoker amaker.

Rara talangba ka
Kramatorsk ya Ukraine mitkar
asoshi osettsüset ayuba tesem
ka ama lir, ajisüaka tangbo iba
tesem nungya Russia-i
anogoshi amaker aser mitkar
tema iba yimti anüdoklen
anasai arur.

Slovyansk aser Kramatorsk
nung talisa glide bombs amshia
amaker. Iba bomb nungya
winglets inoka lir, anungji
metsüki targets tsütsüi ajoa aor.
August ita ta temlen
Kramatorsk nung anogo ka
nung glide bombs toku tashi
khalokja liasü.

Kramatorsk City Council-i
iba ya Russian army-i civilian
anema tesüngmangtsü mapa
tamajung inyakba lir ta ashi.

"Ano maneni Russia-i military
targets khenyongi malidak
makogo," ta parnoki ashi.

Stockholm, Mongputeni/
Oct. 08 (Agencies): Canada
nunger sangro mejemer aser
otsü zülur Anne Carson nem
2026 Nobel Prize in Literature
sempet agütsür, shibai tasü ita
arishi tepiyong asaya-menüa
jembiba yimya nung classical
tradition amshia kaket züluba
ajanga contemporary
literature asoshi yimya tasen
ka yanglutsü, ta iba sempet
agütsüba teloki Brehostibarnü
ashi.

Senpet ya Swedish
Academy ajanga agütsür aser
sen 12 million Swedish crowns
($1.2 million) jenjang lir.

"La kanga aoksa. Onok
jembitsü mapang peria meliasü,
aser  lai küdang la tangya
Iceland nung mopung ola angar
ta ashi," ta Swedish Academy
nung permanent secretary
Ingrid Carlberg-i ashi.

Carson indang mapa ya
aiben verse, prose, dialogue
aser translation meyokteper
lir. La ya Toronto nung aso
saka 2022 küm nungi Icelandic
senso-a bena lir.

Lai classical Greek
literature meyipba asoshi
kanga jangja meteta lir, aser
ibaji ajanga la indang mapa ya
opera libretti, literary criticism
aser  1998 küm züluba
"Autobiography of Red" ama
verse novels tem lir.

"La indang literary
production ajunga amai
philologist-i ojang indang

kanga bilemba aser sangro
mejemeri tetetzü tasen atema
jangraba tetsüngta nung tiyong
sür lir," ta Academy-i ashi.

"La mapa ajunga tenzükba
ya ojang tera aser puti otsü
shisadangba nungi lir ta laia
ashir. Lai Classical Greek
nungi oshi meyipzükba ya pei
temeden nung independent
mapa ama züngshitsü akok."

La indang style tatishitsü ya
2019 küm züluba "Norma
Jeane Baker of Troy" nung
sayur, kong Euripides indang
play "Helen" nung aliba Helen
of Troy aser Marilyn Monroe
otsü meyoktepba performance
piece ka lir.

Taküm iba sempet angutsü
teimla alirtem rongnung arishi
küm 76 tain Carson ya liasü,
ta kaket yanglur Ladbrokes
ajanga ashi aser iba sempet ya
Alexander Solzhenitsyn, Alice
Munro aser  Ernest
Hemingway nungeri ngua lir.

Tesüiba küm 120 tsüngta
Leo Tolstoy, Virginia Woolf
aser Jorge Luis Borges ama
kenshi-oshir nem iba sempet
magütsüba asoshi Academy
ya aija arur.

Swedish dynamite inventor
aser  shishilempar  Alfred
Nobel indang rongsen amshia
item sempet

ya 1901 nungi agüja arur.
Taoba küm iba sempet ya

Hungraian writer  Laszlo
Krasznahorkai nem agüja
liasü.

Washington, Mongputeni/
Oct. 08 (Agencies): Iran den
rara tenzüker  US mitkar
tayimtsü 81 shi sama mesüra
raksaogo, aser item tayimtsü
nung oset melenba nung sen
$3.3 billion shi adoktsü, ta
Congressional Research
Service (CRS) report ka ajanga
ashi.

Tayimtsütem rongnung US
Air Force indang F-35A
Lighting II stealth fighter aser
12 F-15E Strike Eagle fighter
jets tem densema tayimtsü
tajungtiba kar densema iba
rara mapang samatsü mesüra
akoksatsü.

March 2 nü Kuwait nung
friendlu-fire lendong nung F-
15Es asem sama, ta US Central
Command (CENTCOM)
ajanga ashir. Iran nunga April 5
nü ano F-15E ka raksa ta ashir.

Iran-i September 9 aser 10
anogotem Jordan nung aliba
Muwaffaq Salti Air Base nung
tayimtsü amshia amakdang F-
15Es t i terara  raksatsü.
Ajisüaka item tayimtsü yabo
iba sülenji service-i meyipa ao,
ta CRS report ajanga ashi.
Takoksa timtibaji MQ-9
Reaper  drones alitsü.  Iba
Reaper drones ya 45 shi sama,

aser  iba nisung mamenba
tayimtsü ya ka nung sen $30
million aser $50 million tsüngta
indoka yanglur.

US mitkari MQ-9 Reaper
ya itdangiter, surveillance,
reconnaissance operations aser
missile agi amakba nung
amshir.

'U.S. Aircraft Combat
Losses in Operation Epic Fury:
Considerations for Congress'
nüngja agütsür aliba CRS
report nung ashiba agi, United
States-i Israel den teka
amteper Iran anema military
operations ya February 28,
2026 nü tenzük aser Operation
Epic Fury nüngja agüja liasü.

Iba sülen rara ya tuluba
kuma Middle East nung anüng,
tzüyim aser missile amshir.

Department of Defense
ajanga September  14 nü
Congress nem Lead Inspector
General report ka agütsüba
nung Iran anema April 1 aser
June 30 tsüngta operations
agiba nung oset kar samaba
asadanga liasü.

Rara nung samaba oset
melentsü asoshi asadangba ya
analysts aser Department of
Defense ketdangsür temi balala
agütsü.

September ita
Congressional Budget Office
ajanga sen $1.9 billion aser $3.3
billion tsüngta jenjang oset
samaogo, aser ibaji Pentagon-i
melentsü sentong dak keta lir
ta asadangteta liasü.

CRS-i fixed-wing aser
rotary-wing aircraft 81 indang
shia lir aser yangji uncrewed
aircraft systems dena lir.

Item züngdangba ya osang
balala, Department of Defense,
CENTCOM aser Department
of Defense Inspector General
nungi sangdong agütsüba tem
amshia bendena liasü.

Iranian Foreign Minister
Abbas Araghchi-i X post ka
nung US shidakba akoksaba ya
timba lir ta ashi.

"Congressional Research
Service-i Iran indang Armed
Forces ajanga US military
aircraft 42 raksatsüogo ta May
ita nangzüka liasü. Tang: 81.
Shidakba takoksa ya kanga agi
tali lir," ta Araghchi-i ashi.

CENTCOM-i meraksa ta
ashiba bases tem tang mena
aliba senator ajanga
semdangtsü memelatsü akok,
ta ashi aser "Nai nisung ajak
khenbo kelakoktsütettsü…" ta
shisem.

Canadian poet Anne Carson-i
2026 Nobel Prize in Literature angu

Anne Carson

Iran rara nung US indang tayimtsü 81 raksa; Iran-i menütsür

"Shisa taka nisungi maongka
timba nguteter"

B I L E M D A N G A N G

T20I rankings: Iyer tang mezüngbuba top 10-i iogoCLW-i 81buba All India Inter Railway Football C'ship kokogo

Maligaon, Mongpiteni/
October 8 (TYO): Northeast
Frontier Railway Sports
Association (NFRSA)-i
ayongzükba 81buba All India
Inter Railway Football
Championship 2026 knockout
phase October 3 nü NFRSA
Football Stadium, Pandu nung
tenzüka liasü.

Iba asayamung ya October
7 nü tembangogo. Final nung
Chittaranjan Locomotive Works
(CLW) aser Northern Railway
(NR) na asaya koba CLW-i
koka liasü.

Chennai aser Jabalpur na
nung league phase asayaba
sülen railway team ti knock out
phase atema qualify süa liasü.
Team ti ya Northeast Frontier
Railway (NFR), Northern
Railway (NR), Rail Coach
Factory (RCF), West Central
Railway (WCR), Southern
Railway (SR), Chittaranjan
Locomotive Works (CLW),

Central Railway (CR) and
North Eastern Railway (NER)
liasü.

Asayamung ya Chittaranjan
Locomotive Works (CLW)-i
akok, Northern Railway (NR)
runner-up aser Northeast
Frontier Railway (NFR)
tasembuba jenjang nung
tembanga liasü. NFR ya
NFRSA Football Secretary aser
Coach Ranjan Debbarma
lenisüba nung asaya liasü.

Semtep alemba sentong
sentong nung Chittaranjan
Locomotive Works General
Manager, Mohit Chandra aser
Additional General Manager,
Northeast Frontier Railway
Ramesh Kumar na den NFRSA
(PCMM/CON) & General
Secretary Navin Kumar Singh
na aser N.F. Railway
Headquarters nungi tanga
railway ketdangsürtemi shilem
agia liasü.

Sentong nung shilem agiba

ketdangsürtemi, asayamung
nung shilem agiba team, asayar
aser ketdangsürtem dang
parnoki jangrabangra shilem
agiba, saisabong tanüla tajung
sayuba aser kanga junga
asayaba atema tenüngsang
agütsü, aser ashiba agi iba
ajanga asayamung takok
ngutetogo.

Knockout phase ya October
3 nü nungi tenzüka asaya, aser
iba ajanga railway football
team tem nem parnok sempet
aser national jenjang nung
tokteptsü atema tashi aliba
sayutsü asoshi sabang tajung
ka agütsüogo.

Maligaon nung iba
championship asayaba ajanga
Northeast Frontier Railway
Sports Association-i saisabong
ajungkettsü aser  railway
employee tem rongnung
sempet aketba asayartem
ajungkettsü atema tongtibang
shilem agiba sayur.

Kohima, Mongputeni/
October 8 (TYO): 4buba
Patkai Trophy 2026 Inter-
Institutional Championship,
Bresohtibarnü Patkai Christian
College (Autonomous),
Chümoukedima-Seithekema
nung tenzükogo.

Anogo asem asayatsü aliba
asayamung nung Nagaland aser
Assam nungi densema riju
balala nungi kaketshirtem
longjemdaktsüogo.

Asayamung lapokba
sentong nung o jembiba
mapang MLA & Advisor for
Civil Administration Works
Division (CAWD), Kudecho
Khamo-i, asayamungtem ajanga
lanurtem nem parnok sempet
bushitettsü, yimyayimpong

renloktsü aser tesendaktep
yanglutsü atema maongka
agütsür ta ashi.

Khamo shiba Patkai
Christian College nung zünga
liasü, pai college nung kaketshir
ka ama azüngba mapang
bilemtetshia jembi aser ashiba
agi, academically, spiritually aser
lenir ka ama pa taküm jenjang
yangluba nung iba riju yagi
tongtibang shilem agiogo.

Kaketshirtem den
tajangshiba indang jembiba
mapang pai parnok dang
kaketshisatsü bushiba, lokti
libaren nung shilem agiba,
taküm tanüla jenjang aser tanga
inyakyimtem süokia agitsü
ajungshi. Paisa, lanurtemi
parnok sempet jangjatsü
merangtsü aser item sempettem
renloka odaktsütsü atema
inyaktsüla ta ashi.

Khamo-isa, nisungshia tashi
balala lir, kar academics, kar
saisabong, kar music, kar
lenisüba, kar creativity, kar
technology mesüra kar
entrepreneurship nung tangar
dang nungi tajungba asütsü ta
shia, pai kaketshirtem tangar
den memedemdangtsü, saka nai
kechi inyakteter iba dak
rangloktsü ajungshia liasü.

Academic qualifications dak
alaka communication aser
lenisüba tasa, creativity,
tebilemtsü bentettsü atema tasa
aser technology aser idea
tasentem angazüka aotsü koda
tongtibang iba indang alakteta
jaokeri lemsatep.

Maneni pai kaketshirtem
dang takok mapang ajemalutsü
aser aka asor tamakok
agizüktettsü ajungshia liasü.

Sentong nungsa Patkai
Christian College Principal, Dr
Thepfuvilie Pieru-i iba
asayamung ya riju balala nungi
kaketshirtem sempet sayatsü
asoshi sabang tajung ka
agütsütsü nükjidong nung
ayongzükba lir ta ashi. Pieru-isa,
MLA Khamo college meyipa
aruba pelashishia agizük, shiba
küm 30 sülen meyipa arua liasü.

Asayamung lapokba
sentong ya Sentijungla M., B.A.
3rd Semester lenisüba nung agi
aser Chaplain Rev. Dr.
Vichukho Ngukha-i Tsüngrem
temaotsü meshizüka sarasadem.
Sentong nungsa Lungbaanlu
Khumba, B.A. 3rd Semester-i
ken ka aten aser Games &
Sports Secretary Ronathung
Odyuo-i ketdangsüa asayartem
tenangzüktepba agi.

Mongputeni/October 8,
2026 (Agencies): India
captain Shreyas Iyer-i T20
asaya nung mezüngbuba
century yangluba sülen ICC
T20I batting rankings nung tang
mezüngbuba top 10-i iogo. Axar
Patel-a rangkings nung jenjang
junga kümogo.

Lucknow nung India aser
West Indies na mezüngbuba
T20I asaya nung out mesüi ball
43 nung run 102 yangluba sülen
Iyer T20I batting rankings nung
jenjang 18 tejakdangi tua
tenetbuba tongtetogo.

Arishi küm 31 tain asayar ya
tang top 10-i aiba sülen top 10 nung
India nunger batter pezü kümogo.
Ishan Kishan No. 1, Abhishek
Sharma No. 2, Iyer No. 7 aser
Tilak Varma No. 10 nung lir.

Kasa mapang nung All-
rounder Axar Patel-a jenjang 16
tejakdangi tua T20I bowlers
tem rongnung tenetbuba nung
lir. Hopta tepeyong kanga junga
asauaba sülen pa top 10-i iogo.

Bowling rankings nung
tekolaklen temelenshi adoka
Afghanistan nunger asayar
Rashid Khan-i Pakistan nunger
asayar Abrar Ahmed ajateta
No. 1 asayar kümogo.

Bangladesh nunger bowler
Nasum Ahmed tibuba nung lir
aser teammate Mahedi Hasan-
a jenjang 10 tejakdangi tua
tekububa tongtetogo.

West Indies nunger batter

Sherfane Rutherford, shiba
India den mezüngbuba asaya
nung half-century yanglua liasü,
pa batting rankings nung jenjang
10 tejakdangi tua tang 37buba
tongtetogo.

ODI rankings nung India
nunger batter Shubman Gill-i
temaba jenjang nung pa jenjang
yanglushiogo.

Guwahati nung West Indies
den tanabuba ODI nung out
mesüi run 223 yangluba sülen
India-i iba asayamung akokba
nung pai teyari agütsü aser pa
indang rating point 841 kümogo.

West Indies captain Shai
Hope, shibai tatembangbuba
asaya nung run 162 yanglua
liasü pa trokbubai tuogo aser
India nunger asayar KL Rahul-
a jenjang tenet tejakdangi tua
10buba nung lir.

West Indies left-hander Amir
Jangoo-a top 100 tema nung
aliba tang 55buba tongtetogo.

ODI bowler tem rongnung
West Indies pacer Jayden
Seales jenjang 12 tejakdangi tua
10buba tongogo, koba pa indang
career nung tang tashi nung
rank tajungtiba lir

USA nunger asayar tejen
Milind Kumar-a ODI all-
rounder tem rongnung tang
mezüngbuba top 10-i iogo. ICC
Cricket World Cup League 2
nung tawa pai UAE den
asayaba mapang century ka
yanglua liasü.

Angh Nand Kishore Yadav-i Tuensang...
Angh Yadav-i, Longleng ya

alinük, libaliro aser sobaliba dak
sendakba nung tangar dang
nungi balaka lir ta ashi.
Longleng ya Eastern Nagaland
nung tongtibang shilem ka aser
Phom nunger aliba tesem ka lir,
shirnok indang sobaliba aser
rijutem ya state indang sobaliba
nung tongtibang shilem ka lir,
ta pai ashi.

District nung aluyimba,
horticulture, handloom aser
handicrafts, forest-based
livelihoods, tourism aser
entrepreneurship atema
lenmang sadema lapoka lir.
Teyari shitak agütsüba den,
infrastructure, modern
technology tajungba agütsüra
aser shishilembadak balala den
kanga junga sendakteptsüra
item sector tem yagi nüburtem
libaliro tajungba kümdaktsütsü
aser district rongsenketzüng
renloka aoba nung teyari tulu
agütsütsü, ta Angh-i ashi.

Talisa, pai aluyimertem aser
lanur entrepreneur tem dang
traditional market tem adena oa

bilemtsü ajungshia liasü.
Terenlok asoshi lanurtem

teyongtsü asütsü ajungshiba
den pai, district nung aliba
lanurtem dak sempet, tashi
aser tejangraba lir ta ashiba
den parnok dang skill tasen
angazüktsü, kaketshitsü
temaba jenjang nung
bushilokyonga aotsü,
entrepreneurship metettsü
merangtsü aser par lokti
terenlok nung yakbangsüa
shilem agitsü ajungshi.

Maneni pai district
administration aser ken o dak
sendaka alir ajak dang
tenüngdakba service tem
agütsütsü asoshi nükjidong
tejangja yur maneni rangloker
inyaktsü ajungshia liasü.

Sentong nung Phom
People's Council tir Y.B. Angam
Phom-i, Angh dang district
semdangba atema kanga pelaba
lemsatep, aser PWD (R&B),
Agri & Allied Department aser
Medical Department nungeri
department inyakyim indang
metetdakja liasü.

STATE OSANG : Tapak 2 nungi...

4buba Patkai Trophy October 8 nü tenzükogo

Kudecho Khamo

